
   Çурхи çумăр шăпăртатрĕ çăмăл,

Çиçрĕ çиçĕм, çитрĕ çил ачи...

Çеçке çурчĕ, çепĕçленчĕ кăмăл, —

Çук, килмерĕ хĕр патне каччи.



Икĕ çул унпа çыру çӳретрĕ,

Икĕ çул никам та чуп туман.

Ир те, каç та савнине вăл кĕтрĕ —

Икĕ питлĕ нихăçан пулман.



Халь хĕре никам та пулăшаймĕ:

Хурчăка пек сăхрĕ, чун илли!

Хывăх евĕр вĕçрĕ ун сăмахĕ —

Хӳхĕм хĕр вăл тупнă хăй валли.



— Ах, йăмра, эс пĕтĕмпех пĕлетĕн,

Астăватăн эс иксĕмĕре...

Антăхса йĕрсессĕн те пĕрле тек,

Ах, йăмра, пулаймăн ĕмĕрне.



Çĕрĕпе минтер çыртса хӳхлерĕ

Çамрăк хĕр, ылханчĕ пурнăçа...

Çурхи çумăр ирчченех лӳшкерĕ —

Çăлăнăç куççулĕ пулчĕ çав.

  